
	1.
	Ֆինանսների նախարարություն 
29.06.2020թ. թիվ 01/11-1/9599-2020 գրություն
	Հիմք ընդունեով «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 8-րդ հոդվածի 1-ին մասի 5-րդ կետը՝ Նախագիծն անհրաժեշտ է ընդունել ոչ թե ՀՀ վարչապետի, այլ ՀՀ կառավարության որոշման տեսքով:
	Ընդունվել է:
	Վրիպակը ուղղվել է:

	2.
	Տարածքային կառավարման և ենթակառուցվածքների նախարարություն 07.07.2020թ. թիվ ՍՊ/15.3/18284-2020 գրություն
	Դիտողություններ և առաջարկություններ չկան:

	Ընդունվել է ի գիտություն:
	

	3.
	Էկոնոմիկայի նախարարություն
10.07.2020թ. թիվ 01/9654-2020 գրություն
	1. Հաշվի առնելով այն հանգամանքը, որ Նախագծի ընդունումը պայմանավորված է «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի ընդունմամբ և բխում է ՀՀ վարչապետի 2020 թվականի մայիսի 7-ի  թիվ 541-Ա որոշմամբ (այսուհետ՝ Որոշում) հաստատված հավելվածի ցանկի 4-րդ կետի կատարմամբ, իսկ ՀՀ վարչապետի 2020 թվականի մայիսի 7-ի  թիվ 541-Ա որոշման հավելվածով հաստատված ցանկի 4-րդ կետի անվանումն է «Ծխախոտային արդյունաբերության մեջ ներգրավված անձանց կողմից ծխախոտային արտադրատեսակների, ծխախոտային արտադրատեսակների փոխարինիչների վնասակար ազդեցության մասին բնակչությանն իրազեկելու կարգը սահմանելու մասին» ՀՀ կառավարության որոշման նախագիծը ՀՀ վարչապետի աշխատակազմ ներկայացնելը», ուստի առաջարկում ենք Նախագծի անվանումը համապատասխանեցնել  Որոշմամբ հաստատված հավելվածի 4-րդ կետին։
	1. Ընդունվել է:
	1. Վրիպակը ուղղվել է:

	
	
	2. Առաջարկում ենք Նախագծի հավելվածի 8-րդ կետում նախատեսել նաև ծխախոտային արտադրատեսակների, ծխախոտային արտադրատեսակների փոխարինիչների բաղադրության, օգտագործման ընթացքում արտանետվող նյութերի վնասակար ազդեցության մասին տեղատվության հրապարակում զանգվածային լրատվական միջոցներով։
Հաշվի առնելով այն հանգամանքը, որ ծխախոտային արդյունաբերության մեջ ներգրավված անձանց կողմից ծխախոտային արտադրատեսակների, ծխախոտային արտադրատեսակների վնասակար ազդեցության մասին բնակչությանն իրազեկելու վերաբերյալ համապատասխան տեղեկատվություն ներկայացնելու պահանջն ամրագրված է Հայաստանի Հանրապետության կողմից 2004 թվականին վավերացված Առողջապահության Համաշխարհային կազմակերպության «Ծխելու դեմ պայքարի» Շրջանակային կոնվենցիայով, ինչպես նաև համապատասխան օրենսդրական ակտով կանոնակարգվում է և ԵՄ-ում (Եվրոպական խորհրդարանի և խորհրդի 2014թ․ ապրիլի 3-ի «Անդամ պետությունների օրենքների, կանոնների և վարչական դրույթների մոտարկման մասին» 2014/40/ԵՄ դիրեկտիվ)  և նախատեսվում է նաև ԵԱՏՄ-ում («Եվրասիական տնտեսական միության անդամ պետության տարածքում հաշվետու օրացուցային տարվա ընթացքում իրացվող ծխախոտային արտադրատեսակների և նրանց կողմից հատկացվող նյութերի կազմի մասին հաշվետվության ձևը հաստատելու մասին» Եվրասիական տնտեսական հանձնաժողովի կոլեգիայի 2019թ. սեպտեմբերի 2-ի N 141 կարգադրությունը)՝ Նախագծի վերաբերյալ սկզբունքային այլ դիտողություններ չկան։
	2. Ընդունվել է ի գիտություն:
	2. Նախագծով սահմանվում է, որ ծխախոտային արտադրատեսակների, ծխախոտային արտադրատեսակների փոխարինիչների բաղադրության, օգտագործման ընթացքում արտանետվող նյութերի և բաղադրիչների նկատմամբ իրականացված տոքսիկոլոգիական հետազոտությունների մասին տեղեկատվությունը հրապարակվում է Առողջապահության նախարարության պաշտոնական կայքում, որում զետեղված տեղեկատվությունը հասանելի է բնակչության  համար:

	4.
	Արդարադատության նախարարություն 
03.08.20202թ. թիվ  01/27.1/15606-2020 գրություն
	1. Նախագծի 1-ին կետում «Սահմանել» բառն անհրաժեշտ է փոխարինել «Հաստատել» բառով՝ նկատի ունենալով «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 8-րդ հոդվածի 1-ին մասի 5-րդ կետի պահանջները:

	1. Ընդունվել է:
	1. Նախագիծը խմբագրվել է:

	
	
	2. Նախագծի հավելվածի 7-րդ կետի համաձայն նախատեսվում է, որ. «Տեղեկատվությունը տրամադրվում է Հայաստանի Հանրապետության առողջապահության բնագավառի պետական կառավարման լիազոր մարմնին մինչև յուրաքանչյուր հաջորդ տարվա փետրվարի մեկը:»:
Այդ առումով կարծում ենք, որ նախագծում անհրաժեշտ է նախատեսել դրույթներ, որոնցով կսահմանվեն, թե ինչպես է լիազոր մարմինը ստուգելու տրամադրվող տեղեկատվության հավաստիությունը, արդյոք լիազոր մարմինը պարտավոր է ծխախոտային արդյունաբերության մեջ ներգրավված բոլոր անձանց կողմից տրամադրված ամբողջ տեղեկատվությունը կայքում հրապարակել, արդյոք լիազոր մարմինն իրավունք ունի հետ վերադարձնել ստացած տեղեկատվությունը և եթե այո, ապա ինչ հիմքով կարող է այն հետ վերադարձվել։ 
Ընդհանուր առմամբ կարծում ենք, որ ծխախոտային արդյունաբերության մեջ ներգրավված անձանց կողմից տրամադրված տեղեկատվությունն ու լիազոր մարմնի կողմից այդ տեղեկատվության ընդունման ընթացակարգն ունի հստակեցման կարիք։
	2. Ընդունվել է մասնակի:
	[bookmark: _GoBack]2. Նախագիծը խմբագրվել է:

	5.
	e-draft կայք
Նարինե Մովսիսյան
06.07.2020 
	1. Ըստ ԱՀԿ Ծխախոտի դեմ պայքարի Շրջանակային կոնվենցիայի իրականացման Ուղեցույցի, ծխախոտային արտադրատեսակների, կամ դրանց փոխարինիչների բաղադրիչների նկատմամբ իրականացված տոքսիկոլոգիական հետազոտությունները պետք է կատարվեն ԱՀԿ ստանդարտներին (ISO Standard 17025) համապատասխանող լաբորատորիաներում: Միևնույն ժամանակ, առողջապահական բնագավառի պետական կառավարման լիազոր մարմինները` այդ հետազոտությունների համապատասխանությունը հաստատելու նպատակով անհրաժեշտ է օգտագործեն անկախ լաբորատորիաներ, որոնց գործունեությունը նույնպես համապատասխանում է նշված ստանդարտներին: Տես՝ WHO Framework Convention on Tobacco Control: guidelines for implementation Article 5.3; Article 8; Articles 9 and 10; Article 11; Article 12; Article 13; Article 14. 2013 edition. Հետևաբար, առաջարկում եմ Հավելվածը լրացնել համապատասխան կետերով:
	1. Ընդունվել է:
	1. Նախագիծը խմբագրվել է:

	
	
	2. Որոշման 1 կետում, ինչպես նաև Հավելվածի տեքստում հստակեցնել անձանց սահմանումը որպես իրավաբանական և ֆիզիկական անձանց. 1. Հաստատել ծխախոտային արդյունաբերության մեջ ներգրավված իրավաբանական և ֆիզիկական անձանց կողմից ծխախոտային արտադրատեսակների, ծխախոտային արտադրատեսակների փոխարինիչների վնասակար ազդեցության մասին բնակչությանն իրազեկելու կարգը` համաձայն հավելվածի::
	2. Չի ընդունվել:
	2. Նախագծի վերնագիրը համահունչ է գործող օրենքի 8-րդ հոդվածի 1-ին մասի 5-րդ կետի ձևակերպմանը:



